
T’oho ɂası ɂa due nodher T’ąt’u Nekuę Ch’ası tını̨ghá
ɂedırı benahonı̨ hoɂą t’ąt’u nekuę ch’ası tını̨gha ha t’oho nenaré ɂası t’a due nodher de 
nekuę deką hutó de ɂá. 

 9 Ku t’ok’e dene tı̨ndeł dąlı̨ ha hotthe sehule dene yısı naradé sı yek’odorelyą 
hoɂą t’ąt’u tıts’ı̨deł ha ɂı̨ghą. Ku ɂı̨łarı kuę dene narode, ɂeyı t’ąt’u tıts’ı̨deł ha 
bek’enode t’ąt’u dene ɂı̨ghą tı̨deł ha.

 9 Ku bıt’ası tıts’ı̨deł de t’ok’e dene ɂełe deł ha hotthe ɂeła yatı hułtsı t’ok’e ts’ęn 
hudeł ha t’axą nekuę ɂı̨ghą tıts’ı̨deł ha nųnı̨dher de. Horelyų nekuę yısı t’ok’e 
nı̨del ha hotthe k’odorelyą de, ɂı̨ghą tı̨nı̨deł ha bek’oją ha.

Ku t’ok’e naı̨dher sı t’ąt’u dene Ɂeła Dı̨deł t’oho Due Nodher de 
ku nak’e nodhı t’oho due de, hılbanı̨, horek’ą huto power nettheth de, bet’a dene ha 
horena ghonı̨ łı. Ku ɂeyı t’a neba horena de, dene t’ok’e k’olde dene dı̨deł hełnı̨ ghonı̨ 
ɂeyer ch’ası dene hedeł hoɂą. Ku dınúdeł ha huhets’edı de, nak’e ɂı̨ghą horója dezą 
tha negǫ́t’a ghonı̨le ɂeyer ch’ası hudeł hoɂą. Ku yutthı̨ dene narade Denededłı̨ne holą 
łuk’e hılbąnı̨ ɂa dı̨łye benęnę ch’ası huto nąnı tth’ı ́dı̨lyé horek’ą t’a sı̨ne nųnı̨dher de. 
Kulı, honezı t’oho due nųnı̨dher de bet’a tth’ı ́dene dı̨lyé tth’ı ghonı̨ łı.́

• Ku t’oho dı̨del ha yatı holı̨ de beyatıe k’e dene ha yatı nı̨t’a chu ɂerıhtł’ıs nadá tıle 
k’e boret’ı̨ ɂedırı honı̨. 

• T’anets’edı sı hotıe bek’ǫ̨́t’e la t’ą dene betł’esı ɂası k’enats’edı sı bedagharé t’ą 
dene yeghą k’oldé bedagharé dene hel kohodı ́beyeyatı ye. 

• Ɂeyı ɂa t’anets’edı sı bek’ǫ́t’e t’oho dene dı̨lye hıja nųnı̨dher de. Nel sughua hoɂą́ 
hats’edı sı. 

• T’oho dene dı̨lyé ha nųnı̨̨d́her de, t’ok’e ts’udeł ha nel kohodı ́ha. 

• T’ok’e dene ɂeła nı̨lyé sı ts’ę̨́n nudeł ghonı̨ huto t’ok’e dene t’ats’elyé ha hoɂą  
tth’I hu. 

DENE DĮŁYÉ  
ɁESONODHER DÉ 

KU DENE HA NŲNĮT’Ą DENE CHU ɁESǪT’ELE DE, NEKUĘ 
CH’ASI HĮGHÁ TS’ĘN TTH’U: 

 9 Shųtı̨ - t’oho yunadhe shınet’ı̨ ha k’orı̨lyą̨́ hılé ɂa. 

 9 Horelyų yısı ɂası hushul bedarųłdeth, ɂası k’e chu yısı honeldhęl ha tsądhele tth’ı ́
horelyų bedarųle. 

 9 Ku nekuę ch’ası tha huwı̨le hadé t’oho ɂedza de, t’a hetł’el horelyų nųnıł t’ok’e t’a 
tu hetł’el hots’ı̨. Yısı tu hetł’el sı bedarųłdeth, ɂeyer hots’ı̨ yudaghe hots’ı̨ tu nųnıł, 
bedaharułdeth hutł’ır ha, tsąkuę tth’ı nǫ́łdeth horelyų tu nıtł’ır ha dechı̨tel yaghe 
tth’ı ́tu nıtł’ır ha nųnųɂá (nets’ı̨ de). Tu nedhe tılı tth’ı nųnıł bek’e tł’ule nı̨lé ye hutł’ır 
ha t’ok’e t’a nıtłł’ır k’e chu ɂeyı t’ok’e t’a tu nıtł’ır ye nųnıł. 

 9 Hılbąnı ch’ası dene dı̨lyé de, t’a ɂası besdołe ch’a dı̨nųla dechı̨tel k’e chu dechı̨tel 
yaghe ɂası hųlı̨ besdołe ch’a. 

KU T’OHO DENE DĮLYÉ HA NETS’EDI DE, ɁEDIRI HŲŁTSI LA. 
1. Nekuę t’ą dene naradé sı bets’ı̨ yu nałcheth “yıłchu hel heghá” ha sorı̨t’e hoɂą.

2. Ku t’a yısı ts’ęn tu danı̨t’ı sı bedarułdeth.

3. Horelyų yısı t’a ɂası dedathet’ı sı dek’orǫłt’e kulı dokǫnı nųłtthıth sǫną́ (ku t’ok’e 
naı̨dher k’onets’edı hı̨łdų nułtthıth. 

4. Horelyų dok’ąnı̨ nųltthıth chu tı̨nda darųłdeth chu yak’e tth’ı ́hel hı̨gha ts’ęn tth’u.

5. T’ok’e t’a dene dı̨lyé sı ts’ęn hųya la kudąne.

Yatı neba holı̨ nets’edı ha: 
 9 T’a k’e nezų sı t’orųłɂa chu yu nezų t’ahuɂą sı hobası́.

 9 Nenaré dene naradé sı bets’ųnı̨ la nałtı de t’ą ba horená dąlı̨ sı bası.

 9 T’ok’e dene hudeł hoɂąsı k’e hųthųya la t’oho ɂeyer ch’ası hı̨yá de. Ku t’ok’e 
hobanetheɂa ts’ęn hı̨ya neba horełnı̨ ghonı huto ɂeyı tulu darı̨tą ghonı̨.

 9 Ku t’axą hots’ı̨ nelot’ı̨ne naralze huto deschęn narade t’ok’e nenare sı t’oho dene 
tı̨lyé ha nunı̨dher de, t’ą betł’esı ɂası nodhı́ sı bel korųnı̨ la ɂeyı dene nǫ́nı̨sı ts’ęn 
daı̨lı̨ bası́. T’ok’e ts’ęn daı̨le sı beł korųnı̨ chu t’ą ɂeyer ts’ęn daı̨lé sı ghą. Neba 
hoɂą de ɂeyı dene bets’ęn nayųłtı satellıte phone k’e, nolot’ı̨ne tth’ı bel korųnı̨ 
ɂeyı dene dı̨lye honıe ghą.

DZIRET’AI YE DENE DĮLYÉ
Ɂa t’axą horena nųnı̨dher de, nąnı̨ dene dzıret’aı ye dı̨lyé ghonı̨ t’ok’e dene k’onı̨ hots’ęn 
ɂeyer honaré. 

 9 Nets’ı̨ yu nąłcheth “hıłchu hel hųya”. Ku t’ąt’u ɂeyı nąłcheth ɂeła nı̨lé hadé “hılchu 
chu hųya” nałcheth Denededłı̨ne t’ą yutthı̨ naradé sı ɂeją yuyaghé beghą yatı  
hųlı̨ sı.

 9 Ku t’a dzıret’aı bet’ahot’ı̨ sı dene yeyedeł ha boghedı t’arı̨łdath ɂası helyé ha 
neł nąnı̨ tth’ı́́ dene ɂası hel hegha ha due sı. ku dene bekuę ts’ęn naghedeł de 
chu t’ok’e naradé nı̨deł hıjá de ɂı̨łaghe dene 40 haghı̨łdath ba nųt’a sı. Ku dene 
nakoghodı ́ha ɂası t’orełɂa de, t’aschęnę de, hulta hılé sı ɂeyı k’ı.

